Мейірімділік – тәрбиенің тірегі.

Адам бойындағы қадірлі қасиеттерді
 табиғаттан және тәрбиеден деп, 
негізінен екі санаға бөлуге болады.
Қадыр Мырзаәлі.

Пайда түсер екі бірдей жалғанда
Екінші – ұят, сосын шындық – үшінші
Үшеуімен ер көгерер түсінші
Биязыны халық сүйіп, ұғады
Ісі түзу кісі төрге шығады, - деп әр баланың бойында осындайасыл қасиеттерорын алғанда, оның ел алдында абыройлы болатынын тұжырымдаған. Ата – бабаларымыздың қалдырған ұлағатты сөздерінде бізге ауадай қажет, әрі өмірлік ұстаным етер ізгі қасиеттер өте көп. Жүректерінде мейірім – шапағат молайып, қатігездік мүлде жоғалу үшін жас ұрпақтарға:
Зерде зейінің болсын, тылсым сырды ұға алатын.
Өнер өрісің болсын, өмірден әперер сыбағасын.
Тапқырлық, талап, ерлігің болсын, дұшпанға қарсы тұра алатын.
Жігер – күшің болсын, аяқтан шалғанды жыға алатын.
Қайрат – қаруың болсын, қиындықта сыналатын.
          Білік – білімің болсын, биікке бастап шыға алатын, - деп адам бойындағы болуы керек алты қасиетті меңзейді. Аталған бұл қасиеттерді бойға дарыту үшін оқу керек, көңілге тоқу керек. Ал, ол үшін баланың ішкі жан дүниесінің дұрыс қалыптасуына ата – анасы мен ұстаздардың алатын орны ерекше. Тәрбие берудің негізгі мәйегі – мейірім мен сүйіспеншілікте. Психология тұрғысынан дәлелденген осы бір әрекетке тоқталсақ.
      Ең бірінші, қателескен баланы сөккеннен гөрі, оны жақсы көретініңді білдіру – аса маңызды. Көп ұрысып , оған ұзақ уақыт ақыл айтқаннан гөрі, оның басынан сипап, мейірім көрсетіп, арқасынан қағу әлдеқайда әсерлі. Әсіресе кішкене бала үшін бұл қасиеттердің маңызы зор. Бұл махаббатқа олар қашанда шөлдеп тұрады. Олар тек сүйіспеншілікпен ғана өсіп – жетіледі. Жалпы бала кімнен мейірім көрсе, сол адамды ерекше жақсы көреді. Әрдайым соны іздеп тұрады. Оны ренжітпеуге тырысады, айтқандарын орындағысы келеді, оған еліктейді. Өзіне жанашыр жан тауып, оның қасында өзін сенімді сезінген бала ғана ойындағысын бүкпесіз айтады. Сондықтан да балаға сүйіспеншілік сыйлауда сараңдық танытпайық.
     Екіншіден, балаға құлақ асу, тыңдай білу керек. Сөйлеген бала өзінің ішкі дүниесін ашып береді. Әрнәрсені дұрыс түсінуге бала ақылы жете бермейтіндіктен , түсінбеген тұсын үйретуге құмбыл емеспіз. Сол түсінбеушіліктің салдарынан жас бала көптеген қателіктерге бой алдырады. Баланы кішкене кезде түсінуге тырыспағанда, онымен ашық жарқын сөйлеспегенде, ол есейгенде тіл табысу өте қиынға соғады. Өкініштісі бала жүрегінде не барын білмейтін ата – аналарымыз бар.
    Үшіншіден, баланы үнемі тыйып оның әрбір іс – әрекетіне шектеу қою дұрыс емес. Оның қате қылығын тыйған кезде, орнына басқа дұрыс нәрсе көрсеткен абзал. Кері жағдайда бала баяғы қателіктеріне қайта басуы, болмаса жаман әдеттерге бейімделуі мүмкін. Мәселен, үйдің керегелеріне сызғыштап ойнаған балаға лезде қағаз – қалам ұсынған жақсы. Өкініштісі, бүгінде балалар баратын ойын залдары мен кинотеатрларда тәрбиелік мәні жоқ, мінез – құлыққа кері әсерін тигізетін мультфильмдер мен кинолар қаптап кетті.
     Төртіншіден, білікті жас ұрпақтың болашағы үшін әрбір ата – ана, ұстаз баласының  денсаулығын, амандығын, тілеуін тілеп, әрдайым қолдау қөрсетіп отыруы керек.  Қорыта келгенде, адамға әр жасқа сай тәлім – тәрбие беруде ұлағаты мол тамаша  ұстаз, ерекше мейірімді мінез иесі болу парыз.       

